
BO‘LG‘USI O‘QITUVCHILARNI 
MEDIA TA’LIMDAN 
FOYDALANISHGA O‘RGATISH

G‘aniyeva Sayyora Saidmurod qizi
Termiz davlat pedagogika instituti,
Maktabgacha va boshlang‘ich ta’lim fakulteti,
Maktabgacha ta’lim kafedrasi o‘qituvchisi

Annotatsiya: Mazkur maqola bo‘lajak o‘qituvchilarning media ta’limdan samarali foydalanish ko‘nikmalarini shakllanti
rishga qaratilgan. Unda bo‘lajak mutaxassislarning ommaviy axborot vositalari orqali berilayotgan ma’lumotlarni to‘g‘ri 
idrok etishi, tanqidiy tahlil qilishi va baholashi muhimligi yoritiladi. Shuningdek, tadqiqotda ommaviy axborot vositalarining 
shaxsga ta’siri va yosh avlod tarbiyasida ommaviy kommunikatsiyaning ahamiyati alohida ta’kidlangan.

Kalit so‘zlar: mediasavodxonlik, media ta’lim, ommaviy axborot vositalari, faoliyat, tanqidiy fikrlash.
Abstract: This article focuses on developing the skills of future teachers to effectively use media education. It highlights 
the importance of correctly perceiving, critically analyzing, and evaluating media information. Furthermore, the study 
emphasizes the influence of mass media on individuals and the significance of mass communication in the upbringing of 
the younger generation.

Key words: media literacy, media education, mass media, activity, critical thinking.
Аннотация: Данная статья посвящена формированию навыков эффективного использования медиаобразо-
вания у будущих педагогов. Особое внимание уделено правильному восприятию, критическому анализу и оценке 
информации средств массовой информации. Кроме того, рассматривается влияние СМИ на личность и значи-
мость массовой коммуникации в воспитании подрастающего поколения.

Ключевые слова: медиаграмотность, медиаобразование, средства массовой информации, активность, критиче-
ское мышление.

KIRISH
Kelajagimiz taraqqiyoti va holati zamonaviy yoshlar qo‘lida. Shu munosabat bilan yoshlarimizning 

demokratik jamiyatda shaxs bo‘lib yetishishlariga imkon beradigan mustaqil tahliliy fikr yuritish va tanqidiy 
fikrlashni rivojlantirish zarur. Ijtimoiy jamiyatda, shaxsning shaxsiyatida hamda ijtimoiy sohalarda media katta 
ta’sir doirasiga ega. Tadqiqotlar natijalari shuni ko‘rsatadiki, talabalar turli xil ommaviy axborot vositalari bilan 
eng ko‘p aloqada bo‘lishadi. Ommaviy axborot vositalarining odamlarga ta’siri tobora professional xarakter kasb 
etmoqda. Bugungi kunda bo‘lg‘usi o‘qituvchilarga ommaviy axborot vositalari ma’lumotlarini to‘g‘ri idrok etish, 
tanqidiy tahlil qilish va baholashni o‘rgatish ayniqsa muhim ahamiyat kasb etadi. Axborot oqimini turli shakl-
larda qabul qilishga tayyor bo‘lmagan talaba uni to‘liq idrok eta olmaydi, tushuna olmaydi va tahlil qila olmaydi, 
o‘z fikrini ishonchli ifoda eta olmaydi hamda ommaviy axborot vositalarining manipulyativ ta’siriga qarshi 
tura olmaydi. Zamonaviy pedagogikaning yo‘nalishi bo‘lgan media-ta’lim talabalarda ma’lumotlarga nisbatan 
tanqidiy va mustaqil fikrlash qobiliyatini rivojlantirish, ularni media kanallari orqali uzatiladigan xabarlarni taq
qoslash va baholashga undashga qaratilgan bo‘lib, bu maxsus yuqori darajada amalga oshirilishi kerak.

MAVZUGA OID ADABIYOTLAR SHARHI
Agar ommaviy axborot vositalari va madaniyat, ular targ‘ib qilayotgan hayot maqsadlari va qadriyat-

lari, xulq-atvor shakllari shaxsning rivojlanishiga tobora ko‘proq ta’sir qila boshlaganini hisobga olsak, unda 
mustaqil fikrlashni rivojlantirish juda zarur hisoblanadi. Ommaviy axborot vositalari orqali tarqatilayotgan ayrim 
media-matnlarga nisbatan auditoriyada tanqidiy fikrlashni shakllantirish va rivojlantirish zamonaviy sharoitda 
media-ta’limning asosiy vazifalaridan biridir. Media-ta’limda “tanqidiy fikrlash” tushunchasining bir nechta ta’ri-
flari mavjud. A. V. Sharikov ta’rifi: tanqidiy fikrlashni xabarning yashirin tarkibiy qismini tushunishga qaratilgan 
va uchta mumkin bo‘lgan natijaga olib keladigan axborotni tahlil qilish jarayoni sifatida qaraydi: izohlash, baho-

lash va yashirin ma’noga nisbatan pozitsiyani egallash. Tanqidiy fikrlash – o‘z-o‘zini boshqaradigan, o‘zini-o‘zi 
tarbiyalaydigan, o‘zini-o‘zi nazorat qiladigan va o‘zini-o‘zi to‘g‘irlaydigan fikrlash shaklidir. Uning zaruriy sharti 
ongni takomillashtirishning qat’iy me’yorlariga rozi bo‘lish va ularni hushyorlik bilan qo‘llashdir. Talabalarga 
turli xil ma’lumotlarning ko‘pligi sharoitida yo‘l-yo‘riq berish, uni to‘g‘ri idrok etishga, tushunishga, tahlil qilishga 
o‘rgatish, shuningdek, uning tomoshabinlarga ta’sir qilish mexanizmlari va oqibatlari haqida tasavvurga ega 
bo‘lishi lozim.

TADQIQOT METODOLOGIYASI
Zamonaviy odamning ma’lumotni idrok etish, vizual tasvirlarning og‘zaki nusxalarini yaratish natijasida 

ma’lumot oqimlarini yanada malakali va erkin boshqarish qobiliyatiga ega bo‘lish zarurati – bularning barchasi 
yakuniy natija o‘rtasidagi ob’ektiv aloqani mustahkamlaydi. Shu boisdan talabalar uchun “Mediasavodxonlik 
va axborot madaniyati” o‘quv fani bo‘yicha ta’lim jarayonini o‘tkazish metodikasi yuzasidan amaliy tavsiyalar 
ishlab chiqildi. Mazkur tavsiyalar asosida “Tanqidiy fikrlash va ommaviy axborot vositalarining tinglovchilarga 
manipulyativ ta’siri” mavzusi doirasida mashg‘ulot tashkil etilib, uning asosiy maqsadi talabalarni manipulyativ 
media ta’siriga qarshi turish ko‘nikmalarini rivojlantirishdan iborat bo‘ldi. Dars metodologiyasi talabalar ongiga 
“OAVning manipulyatsiya ta’siri” tushunchasini singdirish, ommaviy axborot vositalarining manipulyativ ta’sir-
ining ijtimoiy-psixologik mexanizmlari bilan tanishtirish hamda talabalarda ommaviy axborot vositalari matn-
larini tanqidiy tahlil qilish ko‘nikmalarini rivojlantirishga qaratildi. Mashg‘ulot davomida yangi atamalar kiritildi, 
o‘qituvchi mavzu bo‘yicha ma’ruza materialini taqdim etdi, talabalar bilan mavzu yuzasidan suhbat tashkil qilindi 
hamda amaliy topshiriqlar orqali media matnlarini tanqidiy tahlil qilish tajribalari o‘tkazildi. Yakuniy bosqichda 
esa dars xulosalari umumlashtirilib, talabalar tomonidan o‘zlashtirilgan bilim va ko‘nikmalar baholandi.

TAHLIL VA NATIJALAR
Bugungi kunda tez-tez ishlatiladigan “savodxonlik” atamasi ko‘pincha turli xil ta’riflar bilan birga keladi, 

ular orasida “raqamli”, “kompyuter”, “vizual”, “texnologik”, “kommunikatsiya” va, albatta, “ommaviy axborot 
vositalari” hamda “axborot” tushunchalari mavjud. Ushbu tendentsiya mazkur sohadagi tadqiqotlarga qiziqish 
ortib borayotganidan va zamonaviy jamiyatning dinamik o‘zgarishidan dalolat beradi. Shunisi e’tiborga loyiqki, 
bugungi kunda “savodxonlik” an’anaviy o‘qish va yozish qobiliyatlaridan ko‘ra ko‘proq narsani o‘z ichiga oladi. 
Axborot savodxonligi sohasidagi tadqiqotlar shuni ko‘rsatadiki, o‘quvchilar hatto ta’lim muhitida ham ma’lumot
larning ishonchliligini baholashda qiynaladilar. Shu sababli ommaviy axborot vositalari va axborot savodxonligi 
ko‘nikmalari yoshlarda kattalarga nisbatan yaxshiroq rivojlangan deb hisoblanadi. Ommaviy axborot vositalari 
va axborot savodxonligi ko‘nikmalarini egallash o‘qituvchi va o‘quvchilar uchun o‘quv muhitini boyitish, ta’lim-tar-
biya jarayonini yanada dinamik qilish imkoniyatlarini kengaytiradi. Bu esa media-ta’limning kirib kelishiga asos 
bo‘ladi. Jahon miqyosida ijtimoiy-iqtisodiy va ilmiy-texnikaviy sohalarda olib borilayotgan global o‘zgarishlar 
kadrlar tayyorlash tizimini media-ta’lim asosida takomillashtirish muhim ahamiyat kasb etadi. Media-ta’lim 
(Media Education) yetakchi ilmiy markazlar hamda ta’lim muassasalarida, xalqaro ta’lim, fan va madaniyat 
tashkilotlari – YUNESKO, Aloqalar va ma’lumotlar almashinuvi markazi (Centre de liaison de l’enseignement 
et des médias d’information, Fransiya), The University of Southampton (Buyuk Britaniya), Institut für Film und 
Bild im Wissenschaft (Germaniya), shuningdek maxsus media markazlar (Center for Media Education)da 
amalga oshirilmoqda. Shu sababli oliy ta’lim muassasalarida bo‘lajak maktab menejerlarini o‘qitishni media-
ta’lim asosida tashkil etish va takomillashtirish dolzarbligicha qolmoqda. Xalqaro ilg‘or tajribalarga ko‘ra, AQSH, 
Angliya, Germaniya, Fransiya, Avstraliya kabi rivojlangan mamlakatlarning ta’lim tizimida media-ta’lim asosida 
ta’lim jarayonini amalga oshirishga doir pedagogik modellar ishlab chiqilgan bo‘lib, ular o‘qitishning pedagogik 
va psixologik xususiyatlarini aniqlashtirish hamda talabalarning mediasavodxonligini rivojlantirishda alohida 
e’tirof etiladi.

XULOSA VA TAKLIFLAR
Yoshlar to‘g‘ri javob izlab, odatda kattalar foydalanadigan manbalarga murojaat qilishadi. Bunday 

manbalarga real, xilma-xil va murakkab insoniy munosabatlar, ilmiy va ommabop adabiyotlar, badiiy hamda 
publitsistik asarlar, shuningdek, ommaviy axborot vositalari (matbaa, televideniye va boshqalar) kiradi. Yoshlarni 
yaxshilik va yomonlik, adolat va qonunsizlik, odob va vijdonsizlik hamda boshqa ko‘plab axloqiy muammolar 
tashvishga solmoqda. Oliy ta’lim dargohiga qadam qo‘ygan o‘g‘il-qizlarning ko‘pchiligi amalda axloqiy jihatdan 
shakllangan, yetuk va barqaror axloqiy fazilatlarga ega. Shunday bo‘lsa-da, yoshlarning hozirgi avlodi hayotga 
nisbatan hushyor, oqilona va amaliy nuqtai nazarga ega bo‘lib shakllanishi zarur.

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


